
2023 ވަނަ އަހަރުގެ ބައިނަލއްަގވްާމީ އަންހެނުންގެ ދުވަހާއި ގުޅުވައިގނެް ޖަމިއްޔާތަކުން ނެރޭ ނޫސް ބަޔާން

  

ބައިނަލްއަގުވާމީ އަންހެނުންގެ ދުވަހަކީ އިޖްތިމާއީ، އިގުތިސާދީ އަދި ސިޔާސީ ކަންކަމުގައި އަންހެނުންގެ ދައުރު ފާހަގަކުރުމާއި

އިތުރުކުރުމުގެ އިތުރަށް، އަންހެނުންނަށް ކުރާ އަނިޔާ ހުއްޓުވުމާއި، މިންތީގެ ހަމަހަމަކަމާއި އަންހެނުންގެ ހައްގުތައް ހޯދައިދިނުމަށް

މަސައްކަތްކުރުމުގެ ގޮތުން ބައިނަލްއަގުވާމީ ފެންވަރުގައި ފާހަގަކުރާ ދުވަހެކެވެ. އެކިއެކި ދާއިރާތަކުން އަންހެނުން އެކި ކާމިޔާބީތައް

ހާސިލް ކުރަމުންދާކަމުގައި ވީނަމަވެސް، އަދިވެސް ގިނަގުނަ ތަފާތު ގޮންޖެހުންތަކާ ކުރިމަތިލާންޖެހެއެވެ. އިޖުތިމާއީ، އިގްތިސާދީ

އަދި ސިޔާސީ ހަރަކާތްތަކުގައި އެންމެ ކުރީ ސަފުގައި އަންހެނުން ތިބި ނަމަވެސް ހުރިހާ ގިންތިއެއްގެ އަންހެނުންގެ ފުރިހަމަ

ބައިވެރިވުމާއި، ބާރުވެރިކުރުން ޔަގީންކުރުމަށް އަދިވެސް އެކަށީގެންވާ އަހައްމިއްޔަތުކަމެއް ދެވިގެންދާ ތަނެއް ނުފެނެއެެވެ.

 

މިގޮތުން 2023 ވަނަ އަހަރުގެ ބައިނަލްއަގުވާމީ އަންހެނުންގެ ދުވަހުގެ މުނާސަބަތާ ގުޅިގެން އިހުނަށްވުރެ ހަރުދަނާކޮށް ގައުމު

އާރާސްތުކުރުމުގައި ތިރީގައިވާ ކަންކަން ތަންފީޒުކުރުމަށް މިޖަމްއިއްޔާތަކުން ގޮވާލަމެވެ. 

 

އަދުލު އިންސާފަށް ވާސިލްވުމަށް މަގުފަހިކޮށްދިނުމަށްޓަކައި އަންހެނުންނަށް ކުރާ އަނިޔާ އާއި ތަފާތުކުރުމުގެ

މައްސަލަތަކުގައި އަނިޔާ ކުރާ ފަރާތްތަކަށް ހިމާޔަތް ދިނުން ހުއްޓާލުމަށާއި، މިފަދަ މައްސަލަތަކުގައި އެންމެ ކުރީ

ސަފުގައި ހިދުމަތް ދޭން ތިބޭ ފަރާތްތައް އަހުލުވެރިކުރުން.

ހިންގުމުގެ ނިޒާމްތައް ކުރިއެރުވުމާއި، މުޖުތަމައުގެ ހުރިހާ ދާއިރާއެއްގައި އަންހެނުންގެ ބައިވެރިވުން ކަށަވަރުކުރުން.

މަސައްކަތުގެ މާހައުލާއި ހާލަތްތަކުގެ ފެންވަރު ރަނގަޅުކުރުމާއި، މަސައްކަތުގެ މާހައުލަކީ އެންމެންނަށްވެސް ރައްކާތެރި

މާހައުލަކަށް ހެދުމަށް ޖިންސީ ފުރައްސާރަކުރުމާއި ގޯނާކުރުން ހުއްޓުވުމުގެ ގާނޫނުގައިވާ މާއްދާތައް މައުނަވީ ގޮތެއްގައި

ތަންފީޒުކުރުން.

މަސައްކަތްކުރާ މައިންނަށް އެކަށީގެންވާ މާހައުލެއް ކަށަވަރުކުރުމަށް، ވިހެއުމާއި ގުޅިގެންދޭ 6 މަސް ދުވަހުގެ ޗުއްޓީ

މެއިންސްޓްރީމްކޮށް، އަންހެނުން އެނބުރި މަސައްކަތުގެ މާހައުލަށް ފަސޭހަަކަމާއިއެކު ނުކުތުމަށް މަގުފަހިކޮށްދިނުން.

ފާއިތުވެދިޔަ އަހަރުތަކުގައި ރިޕޯޓު ކުރެވުނު މައްސަލަތަކުގެ އަލީގައި، ފަތުރުވެރިކަމުގެ ދާއިރާއާއި ކުޅިވަރުގެ

ދާއިރާތަކުގައި އަންހެނުންނާއި ކުރިމަތިވާ ޖިންސީ ފުރައްސާރައިގެ މައްސަލަތައް ހައްލުކޮށް، ފުރައްސާރައާ

ކުރިމަތިލާންޖެހޭ ފަރާތްތަކަށް ބޭނުންވާ އެހީތެރިކަމާއި ރައްކާތެރިކަން ފޯރުކޮށްދިނުމަށް މިހާރަށްވުރެ ހަރުދަނާ

ފިޔަވަޅުތަކެއް އެޅުން.

ދައުލަތުގެ ބަޖެޓުން ކުރާ ހަރަދުތަކަކިީ ނަތީޖާ ނެރެވޭ، ބޭނުންތެރި އަދި އެހީތެރިކަން އެންމެ ބޮޑަށް ބޭނުންވާ

ފަރާތްތަކަށް އަމާޒުކުރެވޭ ހަރަދުތަކެއްކަން ޔަގީންކުރުމާއި އެކު، ބަޖެޓުގެ ދަށުން ތަންފީޒުކުރާ ސިޔާސަތުތައް

ތަންފީޒުކުރެވެމުން ދަނީ ޖަވާބުދާރީކުރުވޭ އަދި ހާމަކަންބޮޑު ގޮތެއްގައިކަން ކަށަވަރުކުރުމަށްޓަކައި ޖެންޑަރ

ރެސްޕޮންސިވްކޮށް ދައުލަތުގެ ބަޖެޓް އެކުލަވާލުން.

އިޖުތިމާއީ އަދާލަތުގެ ލަނޑުދަނޑިތައް ހާސިލްކުރުމަށްޓަކައި، ނުކުޅެދުންތެރިކަން ހުންނަ އަންހެން ކުދިންނާއި

އަންހެނުންގެ ކަންބޮޑުވުންތަކާއި އެމީހުންގެ ބައިވެރިވުން ހޯދުން.

ނުރަސްމީ މަސައްކަތްކުރާ އަންހެނުންނަކީ ވިލުންވެރި ބަޔަކަށް ހެދުމަށްޓަކައި، އެމީހުންގެ ބޭނުންތަކަށް

ހާއްސަކުރެވިގެން އެފަރާތްތަކުގެ ބައިވެިވުމާއި އެކު ސިޔާސަތުތައް އެކުލަވާލުން.

 

.1

.2

.3

.4

.5

.6

.7

.8

 

 

 



ީ ފީ ި ފީ ި ި

ޖަވާބުދާރީކުރުވޭނެ ހާމަކަންބޮޑު ގޮތެއްގަްއިކަން ކަށަވަރުކުރުމަށްޓަކައި ޖެންޑަރ ރެސްޕޮންސިވްކޮށް ދައުލަތުގެ ބަޖެޓް

އެކުލަވާލުން.

އިޖުތިމާއީ އަދާލަތުގެ ލަނޑުދަނޑިތައް ހާސިލްކުރުމަށްޓަކާ، ނުކުޅެދުންތެރިކަން ހުންނަ އަންހެން ކުދިންނާއި

އަންހެނުންގެ ކަންބޮޑުވުންތަކާއި އެމީހުންގެ ބައިވެރިވުން ހޯދުން.

ނުރަސްމީ މަސައްކަތްކުރާ އަންހެނުންނަކީ ވިލުންވެރި ބަޔަކަށް ހެދުމަށްޓާކައި، އެމީހުންގެ ބޭނުންތަކަށް ފެތޭނެ

ސިޔާސަތުތައް އެމީހުން ބައިވެރިކޮށްގެން އެކުލަވާލުން.

އަސާސީ ސިއްހީ ހިދުމަތެއްގެ ގޮތުގައި އުފަންވެނި ސިއްހަތު ހިމަނައި، ރިފަރަލް ނިޒާމްތައް ފުރިހަމައަށް

ގާއިމްކުރުމަށް އެކަށީގެންވާ ވަސީލަތްތައް ހަމަޖެއްސުމާއި، ސިއްހީ ހިދުމަތްތަކަށް ވާސިލްނުވެވޭ ފަރާތްތަކަށް އެ

ހިދުމަތްތައް އެކަށިގެންވާ ގޮތެއްގަްއި ލިބޭނެ ގޮތް ކަށަވަރުކުރުން.

ސަބްސްޓަންސް ޔޫސް ޑިސްއޯރޑަރ ތަހައްމަލް ކުރަންޖެހިފައިވާ އަންހެނުންނަށް ދިމާވާ ހާއްސަ ގޮންޖެހުންތައް

ދެނެގަނެ، ލާމަރުކަޒީ އުސޫލަކުން ރިހެބިލިޓޭޝަން އަދި ރީއިންޓަގްރޭޝަންގެ ހިދުމަތްތައް ފޯރުކޮށްދެވޭ އިންތިޒާމުތައް

ހަމަޖެއްސުން 

އަނިޔާ އާއި އިހުމާލާއި، ތަފާތުކުރުމުން އުމުރުން ދުވަސްވީ އަންހެނުން ރައްކާތެރިކޮށް، އެމީހުންނަށް ދޭންޖެހޭ

އެހީތެރިކަން ހުރިހާ ދިމާލަކުންވެސް ފޯރުކޮށްދެވޭކަން ކަށަވަރުކުރުމަށްޓަކައި، އުމުރުން ދުވަސްވީ އަންހެނުންނަށް

ބޭނުންވާ އަޅައިލުން ފޯރުކޮށްދިނުމަށް ފުރިހަމަ ވަސީލަތްތައް ހަމަޖެއްސުން.

ޖެންޑާ ސްޕެސިފިކް ދިރާސާތައް ތައްޔާރުކޮށް، އެއްކުރެވޭ ޑޭޓާގެ މައްޗަށް ބިނާކޮށް ޕްރޮގްރާމްތައް އެކުލަވާލާ، އެ

ޕްރޮގަރާމްތަކަކީ އެންމެ ފުރިހަމައަށް އަންހެނުންނަށް ދިމާވާ މައްސަލަތަކަށާއި އަންހެނުންގެ ބޭނުންތަކަށް އިޖާބަދެވޭ

ޕްރޮގްރާމްތަކެއްކަން ޔަގީންކުރުން.

އަންހެނުންނާއި ފިރިހެނުންގެ މެދުގައިވާ އިގްތިސާދީ، އިޖުތިމާއީ އަދި ސިޔާސީ ފަރަގުތައް ނައްތާލުމަށްޓަކައި މި ފާހަގަކުރި

ނުކުތާތަކަށް އަމަލީ ސިފަގެނެސް، ތަންފީޒުކުރުމަށް ދައުލަތަށާއި ސަރުކާރުގެ އިދާރާތަކާއި، އަމިއްލަ ކުންފުނިތަކާއި ހުރިހާ ޖަމިއްޔާ

ޖަމާއަތްތަކަށް މި ޖަމިއްޔާތަކުން ގޮވާލަމެވެ.

 

 

 

-----------------------------------------

ޓްރާންސްޕޭރަންސީ މޯލްޑިވްސް

ހޯޕް ފޮ ވިމެން

އުތެމާ

ރައިސް އަޕް މޯލްޑިވްސް

ފަމިލީ ލީގަލް ކްލިނިކް


